
АЛТЫНЕМЕЛ» МЕМЛЕКЕТТІК ҰЛТТЫҚ ТАБИҒИ БАҒЫНДА
КҰЛАНДАРҒА ЖҮРГІЗІЛГЕН БИОТЕХНОЛОГИЯЛЫҚ ШАРАЛАР

Нарбаев С.Н., Нұрғожаева М.

Биотехнологиялық шаралар дегеніміз – жануарларға қолайлы жағдай
жасап, жануарлар қорын көбейтуге немесе олардың өнімділік қасиеттерін
жақсартуға бағытталған аңшылық шаруашылықтарында жүргізілетін әртүрлі
шаруашылық жұмыстарды айтады. Ұлттық бақта құландарды қосымша
азықтандыру биотехникалық шаралардың негізгілерінің бірі болып
табылады. Әр түрлі биотехнологиялық шаралар жүргізудің барысында қыс
уақытында көбіне буаз биелер мен бір жасқа толмаған төлдердің қосымша
азықтандыруды қажет ететіндігі анықталды. Осыған орай табиғи бақта жа-
нуарларды қосымша азықтандыру шаралары жүргізілді. Құландарды
қосымша азықтандыру арқылы олардың биологиялық қасиеттері мен
ерекшеліктерін білуге үлкен мүмкіндік туды.

Қыс мезгілінде әсіресе табиғи жағдайда азықтық қордың аздығынан
жануарларға қолайсыз жағдай туады. Дегенмен қатты қыстарда көп жағдайда
жануарларды қосымша азықтандыру оларды сақтап қалуды қамтамасыз ете
алмайды. Жануарлар қосымша азықтандыруды тек қана қыс мезгілінде ғана
емес, сондай-ақ басқа кезеңдерде де қажет етеді. Мысалы, төлдерін
қоректендіру мезгілінде және алқапта азықтық қордың жетіспеуі кезінде
қуаңшылық жылдары биотехниялық шараларды келесідей мақсаттар үшін
ұйымдастырады:

- жануарларды жылдың қиын мерзiмдерiнде табиғи азықтар жеткіліксіз
болған жағдайда қуаңшылықтан құтқару;

- жануарларды белгілі бір алқапқа тарту;
- ауылшаруашылығы егістіктерін немесе орман өсімдіктерін жайпауын

болдырмау;
- жануарларды қоныс аударудан мекен ету ортасында ұстап қалу;
- есепке алу жұмыстарын жүргізу;
- жануарларды микроэлементтермен қамтамасыз ету;
- құландардың санын көбейту;
- алқаптардың паналық жағдайларын жоғарлату;
Қосымша азықтандырудың ұзақтығы топырақтың беткі қабатының қату

мерзіміне, қыстың ұзақтығына және басқа да факторларға байланысты.
Осыған орай «Алтынемел» МҰТБ-да жануарлар әлемін қорғау және

өндіру бөлімінің аңшы мамандарының қатысуымен құландарға арналған
биотехниялық шаралар кешені жүргізіледі. Биотехниялық шаралар кешеніне



құландарды қосымша азықтандыру, алқаптың паналық жағдайларын
жақсарту, қасқырларды және бұралқы иттерді ату, науалардың жанында
дезинфекциялық жұмыстар жүргізу сияқты жұмыстар жатады.

Қосымша азықтарды орман және шалғын шөптерінен және
сыпыртқылардан дайындайды. Сыпыртқыларды әр түрлі ағаштардың
бұтақтарынан 1-2 жусан сабағын қосып дайындайды. Оны 10-15 пайызды ас
тұзы қосылған ерітіндімен дымдайды. Дайындалған сыпыртқыны көлеңкеде
кептіреді .

Құландарға көбінесе көктем уақытында минералды азықтар жеткіліксіз
болады. Осыны ескере отырып әр науалардың маңына тұз салатын жәшіктер
қойылды. Құландарға арнап шөп, азықтық сыпыртқы дайындалып, егістік
жер отырғызылады. Кешенді шараларды жүргізу барысында ұлттық бақтың
территориясында қасқырлар және  бұралқы иттер атылады. Жануарларды әр
түрлі аурулардан сақтандыру үшін жылына екі рет қосымша азықтандыру
алаңында қысқы қосымша азықтандырудың алдында 1-2 апта бұрын және
қосымша азықтандыру аяқталған соң 1-2 аптадан кейін дезинфекция
жұмыстарын жүргізіп отырады.

Жазғытұрым бұл жануарлар қосымша азықтандыруды қажет етпейді,
өйткені бұл кезде табиғи азықтар жеткілікті болады. Қыстағы қосымша
азықтандыруды құландар табиғи азықтар аз болғанда, қар қалың немесе
қабыршақ мұз пайда болған кезде қажет етеді. Қосымша азықтандырудың
нормасы әр түрлі болады, олар шаруашылықтың географиялық орналасуы,
алқаптар азықтылығы, табиғи азықтар қоры, қар қалыңдығы және басқа да
факторларға байланысты. Қосымша азықтандыруды дұрыс ұйымдастырғанда
жануарлар қолайлы жерде шоғырланады, оларға бақылау жүргізу жеңілдейді.

Дайындалған азықтармен құландар қоректенулері үшін оларды салатын
орынды мұқият таңдау керек. Сондай-ақ салынатын азық құландардың
тәуліктік рациондарының жарты пайызын ғана құру қажет. Жалпы қандай
жануар болмасын көктем уақытында ағзаларында минералды азықтар
жеткіліксіз болады. Осыған орай Ұлттық табиғи бақта науалардың жанына
арнайы тұз салатын астаулар қойылған. Әр апта бойы 25 кг тұз салынады.

«Алтынемел» МҰТБ-да қыс уақытында құландарды пішенмен,  шүйгін
және дәнді дақылдармен қоректендіру нәтижесінде құландардың саны
көбейді.

Барлық тау жызықтары мен бөктерлеріне құландарға арналған жалпы 24
науа орнатылған. Қызылбел бөктерінде жүргізген бақылау жұмыстарымыз
бойынша қыс уақытында үлкен үйірлер тасталынған шөптермен жиі
азықтанатындары байқалды.

Жабайы тұяқтылардың популяциялары басқаларына қарағанда мәдени
құндылықтарымен ерекшеленеді. Сондықтан да құландардың санын жасанды
жолмен көбейту қосымша азықтандыру және осындай бағыттағы әр түрлі
шаралар жергілікті биоценоздардың табиғи құрылымына әсер етуі мүмкін.
Егерде құландарды жыл бойы әр түрлі азықтарды қолданып, қоректендірсе
олардың санын 1000 га алқапқа  200 басқа дейін  көбейтуге болады. Ол үшін
қаскөйліктер жасалмай, қыс қатты болған жылдары, қар жабыны қалың
түскенде қосымша азықтарды молынан беріп отырса.



Әртүрлі биотехнологиялық шараларды жүргізуде бастысы аңшылық
шаруашылығын аң өсіру шаруашылығынан бөлетін шекарадан шығып
кетпеу, құлан миграция жасайтын жануар  азық қоры сәл азайса бақ
шекарасынан шығып кету жағдайы болып тұрады.

Әртүрлі биотехниялық шаралар жүргізудің барысында қыс уақытында
көбіне құландар үйірінде буаз биелер мен бір жасқа толмаған төлдердің
қосымша азықтандыруды қажет ететіңдігі анықталды.

Себебі, буаз бие мен жасқа толмаған құлындар үшін тебіндеп жайылу
қиынға соғады. Қалың қарды тебіндеп жайылу буаз жануарлардың іш
тастауына әкеп соқса, жас төлдердің қар астынан азығын ашып жей алмай
азып, көтерем болуына әкеп соғады. Жануарларды қосымша азықтандыру тек
оң нәтижесін берді, осының арқасында олар белгілі бір жерде тұрақтайды,
санынын өсуіне, ал кейбір жағдайларда алқаптардың табиғи өнімділігін
жоғарылатуға өте қолайлы.

Тығыз қардың қалыңдығы 20-25 см болғанда тебіндеу қиындап
жануарлар қатты шаршайды. Сондықтан қар астынан шығып тұрған
өсімдіктердің жоғарғы бөліктерін жұлып жейді. Ұзақ тұратын қалың қарлы
қыстарды құландар ауыр өткізеді. Мұндай қыста олар қары аз аймақтарға
жер аударып отырады. Қыстағы қосымша азықтандыруды құландар табиғи
азықтар аз болғанда, қар қалың немесе қабыршақ мұз пайда болған кезде
қажет етеді.

Әсіресе қардың бетін мұздақ жапқанда құландар қорегін ала-алмай
арықтауы мүмкін егерде мұздақ ерімей жатып қалса, аштықтан қырылуы
мүмкін. 2009 жылы құландар осындай жағдайға ұшырап, 767 басқа кеміген.
Күздің қарасуығында және қыстың желді күндері құландар ықтасын
жерлерді қажет етеді. Жерсіндірілген аймақтарда ықтасындар болмаса
құландар ол жерлерде тұрақтамайды.

Біздің елдегі және шет елдеріндегі зерттеулер көрсеткендей, адамның
табиғатқа жануарларға (оның ішінде аңшылық) әсері күшейе келе
мазасыздандыру деп аталатын фактордың қолайсыз әсері күшейе түседі.
Адамдар мазасын алатын және мал жайылатын алқаптарда аңшылық
жануарлардың төлдеу деңгейі төмендейді. Осыған байланысты табиғи бақта
құландарға арналған «қауіпсіз» аймақтар жасалынған. Бұндай аймақтар
табиғи бақтың аяқ баспайтын жерлерінде, тау жазықтарында, бөктерлерде,
жазық жерлерде орналастырылған. Бұл жерлерде ағаш кесу мейлінше
қысқартылған, мал жаюға, жеміс-жидек, саңырауқұлақ жинауға тыйым
салынған. Қауіпсіз аймақтар инспекторлармен қорықшылармен қорғауға
алынады, әсіресе төлдеу барысында. Қыстың қолайсыз күндері құландар тау
ықтасынына тығылады.

Жыртқыш аңдар және қаңғыма иттермен күрес жүргізу, құландарды
мазасыздандыру факторларын жоюдын басты мақсаты. Сондықтан да бұл
шаралар ескерусiз қалмау керек. Оларды құрту және жою бойынша шаралар
дер кезiнде жүргізілу қажет.


